საქართველოს ოკუპირებული ტერიტორიებიდან
დევნილთა, შრომის, ჯანმრთელობისა და სოციალური დაცვის 
მინისტრს, ქალბატონ ეკატერინე ტიკარაძეს

ქალბატონო ეკატერინე,
როგორც მოგეხსენებათ, კიბოს სკრინინგის პროგრამის განხორციელების მიზნით, 2008 წელს, თბილისის მერიის მიერ, დაფუძნდა ა(ა)იპ „ეროვნული სკრინინგ-ცენტრი“, რომელიც საქართველოს მოქალაქეებისათვის ახორციელებს ძუძუს, საშვილოსნოს ყელის, პროსტატის, მსხვილი ნაწლავისა და ფარისებრი ჯირკვლის უფასო გამოკვლევებს, განსაზღვრული ასაკობრივი კატეგორიების მიხედვით.
ამ დროისთვის ა(ა)იპ „ეროვნული სკრინინგ-ცენტრი“, თბილისის მასშტაბით ფლობს სამ მოქმედ ცენტრს, სადაც უწყვეტი რეჟიმით მიმდინარებს სკრინინგული სერვისების მიწოდება და პაციენტთა მომსახურება. ყოველდღიურად თითოეულ ცენტრს სხვადასხვა სერვისის მისაღებად  საშუალოდ 100-120 პაციენტი მიმართავს, რაც თავის მხრივ ზრდის COVID-19 გავრცელების რისკს.  აღსანიშნავია, რომ საქართველოში ახალი კორონავირუსით (COVID-19) დაინფიცირებული პირველი პაციენტის იდენტიფიცირების დღიდან, ა(ა)იპ „ეროვნული სკრინინგ-ცენტრი“ აქტიურად არის ჩართული ვირუსის შესაძლო გავრცელების სხვადასხვა პრევენციულ ღონისძიებებში, მათ შორის უწყვეტად მიმდინარეობს თერმო სკრინინგი და სადეზინფექციო სამუშაოები.  
მაქსიმალური მობილიზებისა და პრევენციული ღონისძიებების მიუხედავად, ეროვნული სკრინინგ ცენტრის საქმიანობის სპეციფიკიდან გამომდინარე, გართულებულია უსაფრთხოების სრულად უზრუნველყოფა, მითუმეტეს, რომ ცენტრის ერთ-ერთი ფილიალი მდებარეობს შენობაში, სადაც ასევე განთავსებულია გეგმიური ამბულატორიის სერვისების მიმწოდებელი დაწესებულება  (ცხელების ცენტრი).  
[bookmark: _GoBack]ყოველივე აღნიშნულის, COVID 19-ის ირგვლივ შექმნილი სიტუაციისა და ვირუსის გავრცელების გაზრდილი სტატისტიკის გათვალისწინებით, გთხოვთ, როგორც ეროვნული სკრინინგ ცენტრის თანამშრომელთა, ასევე პაციენტთა უსაფრთხოების უზრუნველყოფისა და ჯანმრთელობის დაცვის მიზნით, ახალი კორონავირუსის (COVID-19) შესაძლო გავრცელების პრევენციის ღონისძიებების ფარგლებში, უზრუნველყოთ ეროვნული სკრინინგ ცენტრის სამედიცინო და არასამედიცინო პერსონალის კორონავირუსით (SARS-CoV-2) გამოწვეულ ინფექციაზე (COVID-19) გარკვეული სიხშირით ტესტირება PCR მეთოდით. 

პატივისცემით,
ეთერ კიღურაძე
ეროვნული სკრინინგ ცენტრის დირექტორი
